


Stærstur hluti úrkomu á Íslandi fellur að vetrarlagi og staldrar stutt við, t.d. sem snjór 
eða hrím á nálum barrtrjáa, áður en vatnið rennur um ár og vötn og loks til sjávar. Hluti 
vatnsins verður þó eftir í moldinni og nýtist trjánum við upphaf vaxtar að vori. Skógur 
dregur úr rennslishraða vatns og þar með úr jarðvegsrofi af völdum þess.   

Jafnaskarðsskógur við Hreðavatn

Jafnaskarðsskógur er einn af eldri þjóðskógum landsins, rúmlega sjötugur. 
Skógurinn liggur í brekkunni vestan við Hreðavatn sunnanvert og var þar birkikjarr 
á strjálingi við friðun hans 1939. Þegar gróðursetning trjáa hófst að ráði á Íslandi um 
1950 var Jafnaskarðsskógur enn mjög gisinn og því var talsvert gróðursett þar, mest 
af rauðgreni og skógarfuru og nokkuð af sitkagreni og stafafuru. Jafnaskarðsskógur 
er í rúmlega einnar klukkustundar akstursfjarlægð frá höfuðborgarsvæðinu og 
kjörinn staður til að eyða deginum með fjölskyldunni.

Mynd: Esther Ösp Gunnarsdóttir

Í Hallormsstaðaskógi var fyrir nokkrum misserum útbúin góð grillaðstaða sem 
nota má allan ársins hring. Á góðviðrisdögum í febrúar er gott að klæða sig í hlý 
föt, grípa með sér grillmat og halda af stað út í skóg. Góðviðrisdagar eru mun fleiri 
í skjóli skógarins en úti á berangri.

Hallormsstaðarskógur 

Hallormsstaðarskógur er vinsælt útivistarsvæði í fjölbreyttu landslagi. Í skóginum 
eru um 40 km af gönguslóðum og mikið af merktum gönguleiðum en nokkrar þeirra 
liggja í gegnum trjásafn með yfir sjötíu trjátegundum. Atlavík er einn kunnasti 
staður í landi Hallormsstaðar og þar voru löngum haldnar útisamkomur. Í skóg­
inum eru vinsæl gistisvæði og bátaleiga á sumrin. Í skóginum er um hundrað manna 
þorp, það eina í skógi á Íslandi.

Mynd: Esther Ösp Gunnarsdóttir

Á Íslandi eru fáir skógarfuglar, sökum þess hvað skógar eru sjaldgæfir. Skógarþrestir, 
músarrindlar og auðnutittlingar ásamt  hrossagaukum og rjúpum  tengjast skógum 
mjög sterkum böndum án þess þó að vera alfarið bundnir við þá. Á síðustu árum hafa 
numið hér land tvær tegundir sem eru fastbundnar skógum: glókollur og skógarsnípa. 
Á hverju hausti flækist hingað fjöldi skógarfugla og dvelja sumir hér vetrarlangt eins 
og gráþrösturinn á myndinni. Með aukinni útbreiðslu og stærð skóga batna aðstæður til 
landnáms fleiri tegunda skógarfugla, til góðs fyrir lífríkið og ánægju fyrir fólk. 

Múlakot

Múlakot er í Fljótshlíð, skammt frá Hvolsvelli. Þar var fyrsta gróðrarstöð 
Skógræktar ríkisins á Suðurlandi og er þar nú eitt elsta og fjölbreyttasta trjásafn 
Suðurlands. Í skóginum er að finna stórvaxin, gömul tré af ýmsum tegundum, 
sumum sjaldséðum. Má þar nefna ask, steinbjörk og hæsta álm landsins. 

Mynd: Hrafn Óskarsson

Reglulega eru Íslendingar minntir á að þeir búa á eldfjallaeyju og þurfa að þola bæði öskufall á meðan 
á gosi stendur og öskufok í mánuði eða ár eftir það. Skógur er sá gróður sem best bindur ösku og annað 
áfok. Til að draga úr tjóni í nærliggjandi byggðum af völdum öskufoks ætti því að vera kappsmál að 
rækta upp skóga á stórum svæðum í nágrenni helstu eldstöðva landsins. Hekluskógar er eitt slíkt 
verkefni, en þar er ætlunin að græða upp tugi þúsunda hektara lands norðan, vestan og sunnan við 
Heklu með skógi. Ekki væri úr vegi að klæða neðanverðar hlíðar Eyjafjalla og Mýrdals skógi til að binda 
foköskuna næst þegar gýs í Eyjafjallajökli eða Kötlu.    

Tumastaðir

Tumastaðir eru í Fljótshlíð, skammt frá Hvolsvelli. Á Tumastöðum er eingöngu 
gróðursettur skógur, enda land þar gjörsamlega skóglaust þegar Skógrækt ríkisins 
tók við því 1944. Víðáttumikil svæði hafa verið tekin til skógræktar á undanförnum 
áratugum og er þar stórskógur í uppvexti. 

Mynd: Hrafn Óskarsson

Skógrækt ríkisins rekur Rannsóknastöð skógræktar á Mógilsá í Kollafirði. Þar vinna 
sérfræðingar að ýmis konar skógræktarrannsóknum og þróunarverkefnum allan ársins 
hring. Hér á landi eru reglulega haldnar alþjóðlegar ráðstefnur um ýmis viðfangsefni 
skógræktarrannsókna. Vettvangsferðir eru ómissandi hluti fræðilegra ráðstefna. Á 
myndinni má sjá gesti slíkrar ráðstefnu, sem haldin var á Selfossi, fylgjast með einum 
úr hópnum gera tilraun til að klífa upp í Snorraríki í Húsadal í Þórsmörk.

Þórsmörk

Þórsmörk er þekkt útivistarparadís á Suðurlandi og vinsæll ferðamannastaður.  Leiðin 
þangað er örlítið torfær en ferðalagið er vel þess virði því um er að ræða einn falleg­
asta stað á Íslandi. Svæðið er stórbrotið með fjölbreyttu landslagi og ævintýralegum 
skógi - þeim sem kemst næst gömlum, ósnortnum birkiskógi hér á landi.

Mynd: Hreinn Óskarsson

Í nokkrum þjóðskógum er að finna trjásöfn. Þau þjóna einkum þeim tilgangi að fólk geti 
kynnt sér ýmsar trjátegundir, lært að þekkja þær og séð vöxt þeirra á viðkomandi svæði. 
Þau gegna einnig því hlutverki að prófa nýjar tegundir sem hugsanlega ættu framtíð 
fyrir sér í trjá- eða skógrækt. Þannig eru trjásöfn oft fyrsti viðkomustaður tegunda á nýju 
svæði. Fyrsta mýralerkið á Íslandi var t.a.m. gróðursett í trjásafninu 
í Vaglaskógi og þar er einnig að finna eitthvert elsta síberíulerkið. 

vika 22

Vaglaskógur

Vaglaskógur er meðal þekktustu og fjölsóttustu skóga á Íslandi. Skógurinn er 
skipulagður til útivistar með merktum göngustígum, vinsælum tjaldsvæðum og 
fjölda sumarhúsa í nágrenninu. Vaglaskógur er að jafnaði beinvaxnari og hávaxnari 
en aðrir íslenskir birkiskógar og allt frá upphafi umsjónar Skógræktar ríkisins hefur 
hann verið mikið nýttur, einkum til eldiviðar og kolagerðar. Þar eru einnig ýmsar inn-
fluttar tegundir, rannsóknareitir, trjá- og runnasafn og stórt landgræðsluskógasvæði.

Mynd: Esther Ösp Gunnarsdóttir

Náttúruskógar á Íslandi eru fábreyttir hvað varðar trjátegundir og líffjölbreytni almennt samanborið 
við skóga í öðrum löndum. Meðal þess sem vinnst við að gróðursetja innfluttar trjátegundir í skógrækt 
er fjölbreytni: aukin fjölbreytni í ásýnd skóga, líffjölbreytni og fjölbreytni í nýtingarmöguleikum. Með 
hverri nýrri trjátegund sem notuð er í skógrækt fylgja nýjar tegundir sveppa, skordýra og jafnvel fugla 
auk þess sem ýmsar lífverur sem fyrir voru fá ný búsvæði og aukna afkomumöguleika. Nefna má að 
skógarþrestir og músarrindlar kjósa gjarnan að verpa í grenitrjám og aðalfæða hunangsflugna á vorin 
eru blóm alaskavíðis. Allt auðgar þetta líffjölbreytni landsins. 

Grundarreitur

Grundarreitur er í Eyjafirði, lætur ekki mikið yfir sér og virðist tilsýndar e.t.v. ekki 
sérstakur. Hann er þó ekki síður merkilegur en Furulundurinn á Þingvöllum, þ.e. 
hefur svipaða sögulega og fræðilega þýðingu fyrir skógrækt og markar upphaf 
hennar á Íslandi. Í reitnum hafa verið haldnar listsýningar og uppákomur, en það 
merkilegasta við reitinn eru trén sjálf sem flest eru meira en aldargömul.

Mynd: Esther Ösp Gunnarsdóttir

Undanfarin ár hefur Skógrækt ríkisins byggt nokkur grillhús og skýli í þjóðskógunum, 
m.a. það sem sést á myndinni og stendur í Þjórsárdal. Þannig er stefnt að því að 
þjóðskógarnir verði ekki aðeins opnir almenningi heldur einnig að dvöl þar verði 
nærandi fyrir líkama og sál.

vika 31

vika 32

vika 33

vika 34

vika 35

Þjórsárdalur

Náttúruleg umgjörð skógarins í Þjórsárdal fylgir fjölbreyttu landslagi þar sem 
mætast miklar andstæður, allt frá blómlegum skógum að ógrónum öskuflákum 
úr Heklu. Skógurinn er að mestu birkikjarr, auk blandskóga af greni, furu og lerki. 
Þjórsárdalur er kjörinn staður til útivistar, enda er í skóginum fjöldi merktra og 
ómerktra stíga og skógarvega.

Mynd: Edda S. Oddsdóttir

Í fjölmörgum skógum um allt land er að finna sveppi frá miðju sumri og fram á haust. 
Útbreiðsla þeirra eykst ár frá ári og tegundunum fjölgar einnig. Sífellt mikilvægara verður því 
að þekkja æta sveppi frá hinum. Hérlendis finnast nokkrir eitraðir sveppir, t.d. berserkjasveppur 
sem sést hér á myndinni, en þá er mjög hættulegt að leggja sér til munns. Farið að öllu með 
gát við sveppatínslu og forðist sveppi sem þið þekkið ekki eða eru skemmdir. Út hafa komið 
nokkur íslensk rit um sveppi sem gott er að hafa meðferðis. Látið hugmyndaflugið ráða ferðinni 
í matreiðslunni þegar heim er komið.

vika 35

vika 36

vika 37

vika 38

vika 39

Ásbyrgi

Margir hafa komið í Ásbyrgi en færri vita að byrgið og skógurinn í kring er eignar­
land Skógræktar ríkisins og þ.a.l. þjóðskógur ásamt því að vera hluti þjóðgarðs. 
Fjölbreyttur skógur vex í Ásbyrgi í ægifögru og stórbrotnu umhverfi, einu mesta 
náttúruundri landsins. Auk birkiskógarins er þar meira af reyniviði en í öðrum 
skógum og nokkuð um gróðursett barrtré. Í Ásbyrgi er góð aðstaða til útivistar; 
gönguleiðir eru margar, tjaldsvæði góð og náttúrufegurð mikil.

Mynd: Brynja Hrafnkelsdóttir

Furulundurinn á Þingvöllum hefur lifað umtalsverðar sveiflur í veðurfari á þeim ríflega hundrað árum 
sem hann hefur vaxið. Fyrstu ár 20. aldar voru köld og oft var snjóþungt. Eftir 1920 tók að hlýna og 
ríkti fremur milt loftslag fram yfir 1960. Þá kólnaði á ný og lundurinn þurfti aftur að þola snjóbrot 
og hægan vöxt. Frá 1990 hefur hlýnað á ný og hafa mörg tré í lundinum sprett úr spori. Tré eru langlíf 
og aðlöguð því að þola veðurfarssveiflur að vissu marki. Því er þó spáð að loftslagsbreytingar 
komandi ára geti orðið mörgum trjátegundum og jafnvel heilu skógarvistkerfum erfiðar. Mikilvægt 
er að fylgjast vel með vexti trjáa og framvindu skóga með rannsóknum til að takast á við 
loftslagsbreytingar í skógræktarstarfinu.  



október
	 S	 M	 Þ	 M	 F	 F	 L

					     1	 2	 3

	 4	 5	 6	 7	 8	 9	 10

	 11	 12	 13	 14	 15	 16	 17

	 18	 19	 20	 21	 22	 23	 24

	 25	 26	 27	 28	 29	 30

	 S	 M	 Þ	 M	 F	 F	 L

			   1	 2	 3	 4	 5

	 6	 7	 8	 9	 10	 11	 12

	 13	 14	 15	 16	 17	 18	 19

	 20	 21	 22	 23	 24	 25	 26

	 27	 28	 29	 30

September

Nóvember

Sunnudagur 	 Mánudagur	 Þriðjudagur	 Miðvikudagur	 Fimmtudagur	 Föstudagur	 Laugardagur

vika 39

vika 40

vika 41

vika 42

vika 43

vika 44

Furulundurinn á Þingvöllum 

Á Þingvöllum er víðáttumikið birkikjarr en einnig nokkrir gróðursettir skógarlundir.  
Frægastur þeirra er Furulundurinn í Almannagjárhalli. Þar var fyrst gróðursett 1899 
og er lundurinn því fyrsti gróðursetti skógurinn á Íslandi. Furulundurinn er kenndur 
við fjallafururnar sem þar voru allsráðandi á fyrri helmingi 20. aldar en hann er nú 
orðinn mjög fjölbreyttur blandskógur, til marks um að skógur sé síbreytilegt ferli 
frekar en stöðugur og staðnaður hlutur. Fjölda áhugaverðra náttúruminja má sjá 
á svæðinu og voru Þingvellir skráðir í heimsminjaskrá Menningarmálastofnunar 
Sameinuðu þjóðanna árið 2004.

Mynd: Brynja Hrafnkellsdóttir

Í lok ársins 2009 kom í fyrsta sinn hingað til lands skógarhöggsvél og grisjaði hún á við 
fimmtán menn með keðjusagir í sitkagreniskóginum á Stálpastöðum. Eftirspurn eftir viði 
úr íslenskum skógum eykst sem og fjölbreytni í nýtingu hans. Þegar skógar á borð við 
Stálpastaðaskóg eru skoðaðir er furðulegt að enn skuli vera til fólk sem telur að ekki sé 
hægt að rækta skóg hér á landi til timburframleiðslu. 

Stálpastaðaskógur 

Stálpastaðaskógur er í Skorradal, svo til fyrir miðju Skorradalsvatns og norðan 
þess. Um þennan vinsæla, hlíðótta skóg liggja göngustígar með um þrjátíu merkt­
um trjátegundum frá sjötíu stöðum á jörðinni. Stálpastaðaskógur er og verður 
mikilvægur vettvangur rannsókna og fræðslu. Tengist það ekki síst nálægð hans við 
Landbúnaðarháskóla Íslands á Hvanneyri, þar sem boðið er upp á háskólanám í 
skógfræði.

Mynd: Esther Ösp Gunnarsdóttir

Flest jólatré sem seld eru á Íslandi eru innflutt frá Danmörku. Margir velja þó að kaupa 
íslensk jólatré, m.a. til að styrkja skógrækt á Íslandi. Helstu framleiðendur íslenskra 
jólatrjáa eru Skógrækt ríkisins, skógræktarfélög og skógarbændur. Þá færist það í 
aukana að fólk geri sér dagamun og fari með fjölskylduna út í skóg til að höggva sitt 
eigið jólatré. Er boðið uppá það í allmörgum skógum víða um land enda er slík ferð 
orðin ómissandi í jólaundirbúningi margra.

Haukadalsskógur

Haukadalsskógur í Biskupstungum er sá skógur sem mest hefur verið gróðursett í af 
þjóðskógum Íslands. Fjölmargar skógræktartilraunir fara fram á svæðinu, sem og 
skógvistarrannsóknir. Aðstaða til útivistar er góð, m.a. er sérhannaður stígur fyrir 
hjólastóla í skóginum sem unninn hefur verið í góðri samvinnu við Sjálfsbjörgu á 
Suðurlandi. Stórt grillhús er í jaðri skógarins.

Mynd: Hrafn Óskarsson

Fullveldisdagurinn

Vetrarsólstöður Þorláksmessa Aðfangadagur jóla

Jóladagur Annar í jólum Gamlársdagur

